
		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 

সন্ন্যাসী। তবে শোনো ৷ লক্ষ্মী যে সোনার পদ্মটির উপরে পা দুখানি রাখেন আমি সেই পদ্মটির খোজে আছি ।
লক্ষেশ্বর । ও বাবা, সে তো কম কথা নয় । তা হলে যে একেবারে সকল ল্যাঠাই চোকে। ঠাকুর, ভেবে ভেবে এ তো তুমি আচ্ছা বুদ্ধি ঠাওরেছ! কোনো গতিকে পদ্মটি যদি যোগাড় করে আন তা হলে লক্ষ্মীকে আর তোমার খুজতে হবে না, লক্ষ্মীই তোমাকে খুজে বেড়াবেন । এ নইলে আমাদের চঞ্চল ঠাকরুনটিকে তো জজ করবার জো নেই। তোমার কাছে তার পা দুখানিই বাধা থাকবে। তা, তুমি সন্ন্যাসীমানুষ, একলা পেরে উঠবে ? এতে তো খরচপত্র আছে। এক কাজ করেী-না বাবা, আমরা ভাগে ব্যাবসা করি। * 翻
সন্ন্যাসী। তা হলে তোমাকে যে সন্ন্যাসী হতে হবে । বহুকাল সোনা ছুতেই পাবে नों |
লক্ষে শ্বর । সে যে শক্ত কথা । সন্ন্যাসী । সব ব্যাবসা যদি ছাড়তে পার তবেই এ ব্যাবসা চলবে । লক্ষেশ্বর। শেষকালে দু কুল যাবে না তো? যদি একেবারে ফাকিতে না পড়ি তা হলে তোমার তলপি বয়ে তোমার পিছন পিছন চলতে রাজি আছি। সত্যি বলছি ঠাকুর, কারও কথায় বড়ো সহজে বিশ্বাস করি নে ; কিন্তু তোমার কথাটা কেমন মনে লাগছে । আচ্ছা ! আচ্ছা রাজি ! তোমার চেলাই হব !— ওই রে, রাজা আসছে ! আমি তবে একটু আড়ালে দাড়াই গে । اسلام
বন্দীগণের গান মিশ্র কানাড়। বীপতাল ।
রাজরাজেন্দ্র জয় জয়তু জয় হে ! . ব্যাপ্ত পরতাপ তব বিশ্বময় হে ! দুষ্টদলদলন তব দণ্ড ভয়কারী, শক্ৰজনদর্পহর দৃপ্ত তরবারী,
সংকটশরণ্য তুমি দৈন্যদুখহারী—
মুক্ত-অবরোধ তব অভু্যদয় হে !
রাজার প্রবেশ
রাজা। প্রণাম হুই ঠাকুর । । • . সন্ন্যাসী ৷ জয় হোক ! কী বাসনা তোমার ? : ; i f

		 এই পাতা শেষ সম্পাদিত হয়েছে ১৮:০০টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

